
PLATTDEUTSCH UND SATERFRIESISCH

Hildegard Tölke

Tauhörn!

Wenn einer tau di sägg:
„Nu help mi maol!"
Dann kiek nich wech,
off för di daol.
Pack fortsen düchtig an
un dat mit beide Hann'n,

Wenn einer tau di sägg:
„Ick wait dat nich!"
Dann kiek nich weg
dat is doch licht.
Denk fortsen düchtig nao
dann häss dat Wort paraot.

Wenn einer tau di sägg:
„Ick bin so bang!"
Dann hör nich weg.
un teuw nich lang.
Nimm fortsen üm in 'n Arm'
dann wedd sien Harte warm.

PLATTDEUTSCHE ERZÄHLUNGEN UND GEDICHTE

Helga Hürkamp

Johrmarkt

Een knallig roden Luftballon
schickde dat Wicht up Reise
he danzde un sträwde pielup
in 'n lauen Laotsommer-Wind

De Luftballon, de Luftballon
worhen mag he wull seilen?

Se drömde üm noch lange nao
wünschd' üm Smeet un väl Beweer
villicht lööt he maol van sik hör 'n
wenner jichtenswor he lande

De Luftballon, de Luftballon
worhen mag he wull seilen?

He is wiet hen nao Norden flogen
een Jungkerl hat üm sichtet
an 'n Appeltelgen in sien Gorn
Schaukel he vull gelüsten

De Luftballon, de Luftballon,
so wiet hen kann he seilen

Nu sünd de beide lang een Poor
so krüdig un vuller Schwung
un is weer Johrmarkt holt ehr nicks
een Luftballon schall reisen

De Luftballon, de Luftballon
worhen mag he wull seilen?

309


	Seite 308

